
Kuntest

Dan huwa t-tieni pjan annwali, li l-Bureau tal-Kumitat Ewropew tar-Reġjuni (KtR) huwa mitlub jadotta bħala parti mill-Istrateġija ta’ Komunikazzjoni tiegħu għall-2015-2020. L-Istrateġija tenfasizza l-ħtieġa li l-Ewropa terġa’ titqarreb lejn iċ-ċittadini tagħha permezz ta’ komunikazzjoni ffukata u bidirezzjonali ċċentrata fuq il-membri tal-KtR u b’sinerġija mal-awtoritajiet lokali u reġjonali, u permezz ta’ kooperazzjoni msaħħa mal-Kummissjoni Ewropea, il-Parlament Ewropew u l-Kunsill. 

Bħal ma ġara fl-2016, dan il-Pjan ta’ Komunikazzjoni jistabbilixxi numru limitat ta’ prijoritajiet tematiċi, li jirriflettu l-prijoritajiet politiċi tal-KtR għall-perjodu 2015-2020, kif ukoll il-prijoritajiet tematiċi tal-kummissjonijiet tiegħu u l-attivitajiet ta’ komunikazzjoni tal-gruppi politiċi tal-KtR. Barra minn hekk, huwa jikkunsidra l-kooperazzjoni tal-KtR mal-istituzzjonijiet l-oħra tal-UE, b’mod partikolari mal-Parlament Ewropew u l-Kummissjoni Ewropea.

Dan il-pjan ġie abbozzat fid-dawl tar-riżultati preliminari tal-Pjan ta’ Komunikazzjoni 2016, li l-verżjoni finali tiegħu ser titressaq quddiem il-Bureau tal-KtR fit-22 ta’ Frar 2017. L-aspetti baġitarji ta’ dan il-pjan tressqu quddiem il-Kummissjoni tal-KtR għall-Affarijiet Finanzjarji u Amministrattivi fl-14 ta’ Novembru 2016. Fl-2017, ser issir valutazzjoni indipendenti tal-impatt tal-istrateġija u l-implimentazzjoni tagħha għal-laqgħa tal-Bureau ta’ Lulju. 

Komunikazzjoni dwar il-prijoritajiet politiċi tal-KtR għall-2015-2020 

L-attivitajiet ta’ komunikazzjoni tal-KtR ser jirriflettu l-ħames prijoritajiet politiċi tal-KtR għall-2015-2020, kif adottati f’Ġunju 2015:
1) bidu ġdid għall-ekonomija Ewropea;
2) id-dimensjoni territorjali tal-leġislazzjoni tal-UE hija importanti;
3) Ewropa aktar sempliċi u aktar konnessa;
4) stabbiltà u kooperazzjoni fl-Unjoni Ewropea kif ukoll barra mill-Unjoni Ewropea;
5) l-Ewropa taċ-ċittadini hija l-Ewropa tal-ġejjieni.

Id-Direttorat għall-Komunikazzjoni ser jipprovdi kopertura adegwata tax-xogħol leġislattiv u l-attivitajiet istituzzjonali f’dawn il-ħames oqsma prijoritarji u ser jiżgura d-disponibbiltà tal-informazzjoni ewlenija dwar l-Opinjonijiet u inizjattivi istituzzjonali oħra, billi juża l-iktar għodod adatti ta’ komunikazzjoni b’mod integrat għal dawk l-attivitajiet li jidhru li wisq probabbli jkollhom l-akbar impatt. Fid-dawl tar-riżorsi limitati, it-taħlita adatta ta’ midja se tiġi definita permezz tal-użu tas-servizzi tal-istampa tal-KtR, il-midja awdjoviżiva, l-avvenimenti, is-sit web, il-midja soċjali u pubblikazzjonijiet, u filwaqt li titqies ir-rilevanza tal-aħbarijiet, ir-rilevanza politika u istituzzjonali, kif ukoll l-udjenzi ta’ mira potenzjali identifikati fl-istrateġija.

Il-kuntest politiku nbidel b'mod sinifikanti fl-2016. B’mod partikolari, is-sessjoni plenarja tal-KtR tal-11 ta’ Ottubru 2016 tat il-bidu għal inizjattiva politika ewlenija “Riflessjonijiet dwar l-Ewropa – tal-preżent u tal-futur” li tipprevedi bidla fl-attivitajiet ta’ komunikazzjoni inklużi d-Djaloġi maċ-Ċittadini, avvenimenti lokali u attivitajiet ta’ komunikazzjoni oħra fejn huwa importanti li nisimgħu in-nies fil-lokalità tagħhom u nagħtu din l-informazzjoni lil Brussell. It-tmexxija politika tal-Kumitat Ewropew tar-Reġjuni trid trodd lura l-fiduċja u tibni Ewropa eqreb iċ-ċittadini fl-isfond tas-60 anniversarju tat-Trattat ta’ Ruma u lil hinn minnu. Dan huwa fil-qalba tal-istrateġija ta’ komunikazzjoni fuq medda ta’ 5 snin “Rabta mill-ġdid bejn l-Ewropa u ċ-ċittadini tagħha billi jiġi stabbilit djalogu bejn il-livell lokali u dak tal-UE”. 

Fid-dawl tal-ħtieġa essenzjali tal-eżerċizzju “Riflessjonijiet dwar l-Ewropa”, dan għandu jsir tema prijoritarja fil-qasam tal-komunikazzjoni sabiex tintlaħaq il-prijorità politika 5. Peress li l-aktar benefiċċji tanġibbli tal-UE jinsabu fl-investiment, it-tkabbir u l-impjiegi, bidu ġdid għall-ekonomija Ewropea se tkun it-tema biex tintlaħaq il-prijorità politika 1. U fid-dawl tal-kuntest attwali ta’ tħassib min-naħa taċ-ċittadini dwar il-migrazzjoni u l-integrazzjoni tar-refuġjati, dan għandu jsir it-tielet tema prijoritarja għall-komunikazzjoni.

Il-kampanji ta’ komunikazzjoni fl-2017

Filwaqt li ser tkun koperta wkoll kull attività rilevanti tal-membri tal-KtR, ir-riżorsi se jkunu kkonċentrati fuq numru limitat ta’ temi, li huma mistennija li jkunu ta’ importanza partikolari fl-2017 fid-dawl tal-prijoritajiet politiċi tal-KtR u l-Programm ta’ Ħidma tal-Kummissjoni Ewropea għall-2017. Bħalma ġara fl-2016, l-approċċ iċċentrat fuq il-membri se jwassal għal aktar appoġġ għall-attivitajiet lokali fl-Istati Membri, bħad-“Djalogi taċ-Ċittadini”. F’dan ir-rigward, ser jiġu żviluppati iżjed il-kooperazzjoni u s-sħubija attwali mal-istituzzjonijiet tal-Unjoni Ewropea. Għal kull waħda mit-tliet kampanji tal-2017, ser jintuża sett ta’ għodod tal-komunikazzjoni permezz ta’ pjani direzzjonali operazzjonali, fosthom: 
· pakketti ta’ informazzjoni għall-membri tal-KtR li jinkludu narrattivi/linji li għandhom jittieħdu, eżempji ta’ proġetti, laqgħat ta’ informazzjoni/skedi informattivi, preżentazzjonijiet, infografika u filmati qosra; 
· attivitajiet tal-istampa u tal-midja, inklużi sħubijiet medjatiċi, seminars għall-ġurnalisti, eċċ.; 
· attivitajiet tal-web, awdjoviżivi u tal-midja soċjali; 
· avvenimenti ewlenin, konferenzi u seminars. 

Fl-Appendiċi I tingħata ħarsa ġenerali dettaljata tal-attivitajiet proposti għall-prijoritajiet ġenerali, kif ukoll għall-kampanji tematiċi.

Kampanja 1: Riflessjonijiet dwar l-Unjoni Ewropea – tal-preżent u tal-futur

Ir-riżultat tar-referendum dwar il-Brexit fir-Renju Unit huwa biss sinjal wieħed tal-livell storikament baxx tal-fiduċja taċ-ċittadini fil-kapaċità tal-Unjoni Ewropea li tissodisfa l-aspettattivi tagħhom. Il-ħtieġa li jinstemgħu u jitqiesu l-fehmiet taċ-ċittadini hija kruċjali u ma tistax tkun organizzata aħjar milli fil-livell lokali. L-inizjattiva “Nikkomunikaw l-Ewropa”, fi proċess bidirezzjonali minn isfel għal fuq tibda fil-kunsilli lokali u l-membri tal-KtR huma l-imsieħba naturali biex dan iseħħ. 

Din il-prijorità tal-komunikazzjoni saret iżjed importanti meta l-President tal-Kunsill Ewropew, Donald Tusk, talab lill-President tal-KtR f’Novembru 2016 li titfassal Opinjoni dwar “Nirriflettu dwar l-Ewropa: leħen l-awtoritajiet reġjonali u lokali sabiex terġa’ tinkiseb il-fiduċja fl-Unjoni Ewropea”. Il-KtR irċieva din it-talba b’mod pożittiv u involva ruħu fi proċess politiku li jwassal għall-adozzjoni ta’ tali Opinjoni fl-2018 wara proċess ta’ konsultazzjoni wiesa’ u inklużiv fil-livell lokali.

Permezz ta’ kooperazzjoni intensiva mal-istituzzjonijiet l-oħra tal-UE, il-KtR kien diġà argumenta b’mod konvinċenti għal approċċ strutturat u kkoordinat aħjar ta’ komunikazzjoni deċentralizzata u kiseb, pereżempju, il-mira ta’ “500 djalogu taċ-ċittadini qabel l-elezzjonijiet tal-Parlament Ewropew fl-2019”, li ġie ssuġġerit fl-Opinjoni tiegħu dwar “Nerġgħu nressqu ċ-ċittadini qrib tal-Ewropa” adottata f’Diċembru 2014, li issa saret il-punt ta’ referenza għall-avvenimenti organizzati mill-Kummissjoni Ewropea. 

Fl-2017, u b’mod partikolari fil-qafas tal-Opinjoni mitluba mill-Kunsill Ewropew, il-KtR ser jiffoka aktar fuq tali avvenimenti lokali. Il-KtR ser juża l-laqgħat tiegħu stess li jsiru fl-Istati Membri biex jiġu organizzati attivitajiet bil-għan li jintlaħqu ċ-ċittadini u se jappoġġa l-membri fl-organizzazzjoni ta’ djalogi individwali maċ-ċittadini u dibattiti fil-livell lokali fil-kostitwenzi tagħhom. Barra minn hekk, il-membri u s-sostituti tal-KtR ser jitħeġġu jattendu avvenimenti organizzati minn partijiet terzi fil-livell lokali, b’mod partikolari bil-kooperazzjoni tal-istituzzjonijiet tal-UE, ukoll bil-ħsieb li jsir eżerċizzju ta’ sensibilizzazzjoni qabel l-elezzjonijiet tal-PE fl-2019. Kull meta jkun possibbli, il-membri/is-sostituti tal-KtR ser jiġu mistiedna biex jingħaqdu mal-mexxejja politiċi fil-livell tal-UE u dak nazzjonali, reġjonali u lokali biex jikkontribwixxi għad-dibattitu dwar il-futur tal-UE. 

It-tħassib, il-ħtiġijiet u l-ambizzjonijiet taċ-ċittadini li jipparteċipaw f’dawn l-avvenimenti lokali ser jiġu kondiviżi mal-istituzzjonijiet tal-UE u l-imsieħba nazzjonali kollha permezz ta’ attivitajiet ta’ komunikazzjoni, l-Opinjoni stabbilita għall-Kunsill Ewropew u l-ħidma leġislattiva ordinarja tal-KtR. Iċ-ċittadini parteċipanti li jixtiequ jkunu infurmati dwar is-segwitu ta’ dawn id-djalogi taċ-ċittadini se jirċievu feedback b’konformità mar-regoli eżistenti dwar il-protezzjoni tad-data.

Kampanja 2: L-ispinta lill-impjiegi, it-tkabbir u l-investiment fir-reġjuni u l-bliet tal-Ewropa

Din il-kampanja li bdiet fl-2016 se titkompla. Hija tirrappreżenta l-ħtieġa li jiġu involuti l-awtoritajiet reġjonali u lokali meta niġu għall-investiment pubbliku u privat, li tiġi promossa l-koeżjoni ekonomika, soċjali u territorjali għar-reġjuni u l-ibliet kollha fl-UE u li jitrawmu l-iskambju u t-tagħlim dwar il-politika f’dan ir-rigward. Fl-2017, se jiġi żviluppat id-dibattitu dwar il-baġit tal-UE wara l-2020, u l-KtR se jippreżenta l-fehmiet tar-reġjuni u l-bliet kemm dwar il-baġit kif ukoll dwar il-proposti leġislattivi sussegwenti, b’mod partikolari fir-rigward tal-politika ta’ koeżjoni u l-iżvilupp rurali.

L-attivitajiet ta’ komunikazzjoni ser jagħmlu użu mill-Opinjonijiet, l-istudji, is-seminars, il-konferenzi, l-pubblikazzjonijiet u l-messaġġi relatati tal-KtR u l-attivitajiet jilħqu l-qofol tagħhom matul il-15-il Ġimgħa Ewropea tar-Reġjuni u l-Bliet (9-12 ta’ Ottubru), fejn ser isir l-ewwel diskors mill-President tal-KtR dwar “L-istat tat-territorji tal-Unjoni Ewropea: reġjuni, bliet u rħula”. Ser jintlaħaq ftehim dwar pjan direzzjonali operattiv li jkopri din il-kampanja bil-kisbiet ewlenin fil-qasam tal-komunikazzjoni għall-futur tal-politika ta’ koeżjoni u l-Pjan ta’ Azzjoni tal-KtR dwar l-investimenti, u b’hekk tiġi żgurata r-rabta mal-ħidma tal-kummissjonijiet tal-KtR.

Kampanja 3: Appoġġ lill-istabbiltà globali permezz tal-kooperazzjoni reġjonali u lokali

Fl-2017, ser jitkomplew id-dibattiti dwar id-dimensjoni lokali tar-relazzjonijiet u l-politiki esterni tal-UE. Il-migrazzjoni u l-integrazzjoni tar-refuġjati se jkunu fost is-suġġetti ewlenin ta’ din il-kampanja, filwaqt li jibnu fuq il-Forum dwar l-Integrazzjoni f’Diċembru 2016 u l-Opinjonijiet adottati tal-KtR dwar kwistjonijiet ta’ migrazzjoni. Il-flussi migratorji kontinwi u l-isfidi tal-integrazzjoni u l-instabbiltà fil-viċinat tal-Lvant u tan-Nofsinhar tal-UE għadhom sfida fil-livelli kollha tal-gvern. Iċ-ċittadini, bir-raġun, jistennew li l-Ewropa tagħmel kontribut sostanzjali għal-libertà, is-solidarjetà u s-sigurtà f’dan ir-rigward. 

It-tibdil fil-klima u s-segwitu lill-CoP 22 jistgħu jsiru qasam importanti ieħor. Il-KtR se jkompli l-attivitajiet ta’ netwerking politiku tiegħu fl-2017 dwar dawn il-kwistjonijiet u oqsma ta’ politika u inizjattivi relatati, b’mod partikolari permezz tal-approfondament tal-kooperazzjoni tiegħu mar-rappreżentanti reġjonali u lokali permezz tal-assembleji tal-ARLEM u l-CORLEAP u korpi u netwerks internazzjonali oħra. 

Il-laqgħa tal-Bureau f’Malta fi Frar 2017 ser tkun element essenzjali ta’ din il-kampanja. Matul l-2017, l-attivitajiet ta’ komunikazzjoni kemm fil-livell tal-UE kif ukoll dak lokali ser jgħinu biex ikun hemm sensibilizzazzjoni dwar dawn il-kwistjonijiet fost il-partijiet interessati u l-pubbliku, u jrawmu l-iskambju tal-prattika tajba. Ser jintlaħaq ftehim dwar pjan direzzjonali operattiv bil-kisbiet ewlenin fil-qasam tal-komunikazzjoni għal din il-kampanja, u b’hekk tiġi żgurata r-rabta mal-ħidma tal-kummissjonijiet tal-KtR.

Komunikazzjoni tal-KtR fl-2017: attivitajiet ġenerali u innovattivi

L-approċċ ta’ “kampanja” użat għall-ewwel darba fl-2016, bil-għan li ssir enfasi fuq numru limitat ta’ temi fost il-firxa ta’ attivitajiet fil-midja, jeħtieġ li jkun aktar immirat fl-2017. F’dan ir-rigward, l-allokazzjoni ta’ kompiti għall-maniġers tal-kampanja se tkun aktar speċifika u se tinkludi l-ħidma ta’ timijiet minn servizzi differenti. Il-Grupp tal-Komunikazzjoni għandu jiġi żviluppat aktar biex isir netwerk informali għar-riflessjoni, l-analiżi u l-kondiviżjoni tar-riżultati tal-attivitajiet ta’ komunikazzjoni matul is-sena kollha. Fl-2017, 10 % tar-riserva baġitarja ser jintużaw biex jiġu ttestjati approċċi innovattivi għall-komunikazzjoni, pereżempju billi jiġu użati midja differenti, kif ukoll għall-valutazzjoni tal-impatt estern. 

Dawn huma l-prijoritajiet fl-2017, imqassmin skont l-unitajiet:

L-istampa u r-relazzjonijiet mal-midja: 

Is-servizzi jħaddnu l-istampa u r-relazzjonijiet mal-midja li huma ġestiti minn tim ta’ uffiċjali tal-istampa u tim awdjoviżiv għall-produzzjoni u d-distribuzzjoni ta’ filmati u ritratti. Bil-kooperazzjoni tas-servizzi l-oħra u l-maniġment, l-iskeda ta’ ppjanar tal-komunikazzjoni tal-KtR tiġi aġġornata b’mod kostanti u tintegra l-attivitajiet ta’ komunikazzjoni kollha matul perijodu ta’ diversi xhur. L-uffiċjali tal-istampa qed jiffukaw fuq il-ħidma mill-qrib mal-kummissjonijiet tal-KtR, il-korrispondenti bbażati fi Brussell, u l-midja f’pajjiż wieħed jew iżjed. It-tim awdjoviżiv jipproduċi materjal awdjoviżiv għall-użu tal-midja u l-midja soċjali. Huwa jkopri l-avvenimenti ewlenin tal-KtR statutorji u ta’ sensibilizzazzjoni u jikkoordina mal-istazzjonijiet televiżivi fil-livell tal-UE, u dak nazzjonali, reġjonali u lokali. Il-prijoritajiet għall-2017 jinkludu:

· Sħubijiet mal-midja: Meta wieħed iqis is-suċċess tas-sħubijiet eżistenti (Spanja, l-Italja, il-Polonja), ser jiġi estiż l-ambitu jiġu ttestjati sħubijiet għal perjodu qasir ta’ żmien ibbażati fuq kampanji jew avvenimenti. 

· Żjarat minn ġurnalisti: Fid-dawl tal-prijorità mseemija hawn fuq u l-baġit limitat, l-enfasi taż-żjarat tal-ġurnalisti se tkun fuq is-sessjonijiet plenarji u avvenimenti ewlenin (b’mod speċjali dawk meqjusa li għandhom potenzjal sinifikanti ta’ komunikazzjoni li jinvolvu l-membri).

· Produzzjoni awdjoviżiva: Fid-dawl tal-ambitu limitata tal-intervisti individwali, se jitnaqqas l-għadd tal-produzzjonijiets, b’enfasi fuq rappurtar fil-qosor minn sessjonijiet plenarji u formati ġodda ta’ informazzjoni, bħal dokumenti tematiċi dwar għadd limitat ta’ Opinjonijiet.

Avvenimenti: 

Żewġ timijiet tal-konferenzi, u tim tas-servizzi għall-viżitaturi se jipprovdu kunċetti, standards ta’ kwalità u pariri għal-ippjanar tal-avvenimenti lis-servizzi tal-KtR, u fil-kuntest ta’ avvenimenti lokali. Fil-każ ta’ dawn tal-aħħar u l-konferenzi ospitati minn organizzaturi esterni, tiġi segwita proċedura li tinvolvi s-servizzi kollha tal-KtR. Is-servizz tal-viżitaturi jittratta t-talbiet għal żjarat, jieħu ħsieb it-tħejjija u l-ippjanar tal-loġistika, jikkoordina t-tim tal-kelliema pubbliċi, u jikkoopera mas-servizzi tal-viżitaturi fl-istituzzjonijiet l-oħra tal-UE. Il-prijoritajiet għall-2017 jinkludu:

· Il-Ġimgħa Ewropea tar-Reġjuni u l-Bliet: jiġi analizzat mill-ġdid il-format tas-sessjoni tal-ftuħ, tiġi żviluppata strateġija ta’ sensibilizzazzjoni għad-diskors annwali ġdid tal-President tal-KtR dwar “L-istat tat-territorji tal-Unjoni Ewropea: reġjuni, bliet u rħula”, u tinbidel l-enfasi tal-avveniment mil-lat tematiku u ta’ organizzazzjoni. 

· EuroPCom: tiġi ppjanata l-edizzjoni tal-2017 f’Novembru minflok il-ġimgħa wara l-Ġimgħa Ewropea tar-Reġjuni u l-Bliet, isir tiftix għal aktar interattività u implimentazzjoni tal-proġetti permezz tal-awtoritajiet lokali bil-kooperazzjoni tar-rappreżentanzi tal-Kummissjoni, l-uffiċċji tal-informazzjoni tal-PE u l-EDICs. Il-konklużjonijiet u l-proposti ġġenerati permezz tal-EuroPCom għandhom jikkontribwixxu għall-ħidma tal-KtR.

· Avvenimenti lokali/Djalogi taċ-ċittadini: L-approċċ imniedi fl-2016 ser jiġi estiz u ser tissaħħaħ il-kooperazzjoni mal-awtoritajiet lokali u l-istituzzjonijiet tal-UE.

Pubblikazzjonijiet u komunikazzjoni soċjali u diġitali: 

Is-servizzi ġenerali jinkludu l-kollegament tal-membri tal-KtR u l-lokalitajiet tagħhom mal-istituzzjonijiet tal-UE fi Brussell permezz ta’ firxa wiesgħa ta’ mezzi tal-midja diġitali u soċjali kif ukoll pubblikazzjonijiet stampati u elettroniċi. Barra minn hekk, il-kontenut diġitali jiġi żviluppat b’mod kontinwu. Il-konsulenza u l-iskambju dwar komunikazzjoni bbażata fuq il-web, il-midja soċjali u l-pubblikazzjonijiet ser jiġu pprovduti lill-membri tal-KtR u l-kollegi fi ħdan il-KtR u fl-istituzzjonijiet tal-UE. Il-prijoritajiet għall-2017 jinkludu:

· Avvenimenti onlajn: Jiġu ttestjati iżjed għażliet biex ikun hemm sensibilizzazzjoni onlajn għal avvenimenti tal-KtR, inkluża l-interattività ma’ dawk li jsegwu l-avvenimenti onlajn; jinsiltu tagħlimiet mill-kors onlajn tal-2016 (MOOC) u tii kkonsolidata l-kooperazzjoni ma’ istituzzjonijiet oħra tal-UE dwar it-tagħlim onlajn. 

· Pubblikazzjonijiet: Id-diġitalizzazzjoni tar-rivista “Reġjuni u Bliet tal-Ewropa” u l-konsolidazzjoni mal-bullettini elettroniċi.

· Identità viżiva: Tiġi applikata t-tabella grafika ġdida fuq kull pubblikazzjoni u jitneħħew gradwalment il-logos kollha mhux istituzzjonali sa nofs l-2017.

· Web: Id-disinjar mill-ġdid tal-paġna ewlenija tas-sit web u l-applikazzjoni tal-logo l-ġdid tal-KtR fil-paġni kollha se jkunu segwiti minn prijoritizzazzjoni tal-paġni abbażi ta’ kemm ikun hemm traffiku fis-sit. Huma previsti preparazzjonijiet għal reviżjoni sħiħa fl-2018, inklużi l-flussi assoċjati interni tax-xogħol u l-integrazzjoni tas-siti web esternalizzati.

· Il-midja soċjali: Ser jitnedew rakkomandazzjonijiet għall-membri tal-KtR li jinkludu taħriġ dwar il-midja soċjali, u l-kodiċi ta’ kondotta għall-persunal tal-KtR. Ser jiġu kkonsolidati l-kontijiet uffiċjali tal-KtR fil-kanali differenti.

Prijoritajiet negattivi

Bil-għan li jitnaqqsu r-riżorsi, il-KtR mhux ser tkun jista’ jiġbed l-attenzjoni għal kull attività dwar kull suġġett f’kull livell. Se jkun importanti li r-riżorsi jiġu allokati skont il-prijoritajiet istituzzjonali u bbaġitjar ibbażat fuq ir-riżultati. 

Evalwazzjoni u valutazzjoni tal-impatt 

Fl-2017, se jissaħħu u jiġu integrati aħjar il-monitoraġġ u l-evalwazzjoni tal-attivitajiet ta’ komunikazzjoni. Se jiġu armonizzati r-rapporti eżistenti dwar il-midja, l-avvenimenti, l-attivitajiet ta’ sensibilizzazzjoni onlajn, u r-riżultati bil-għan li jitressqu rapporti komprensivi ta’ kull xahar quddiem il-maniġment tal-KtR u l-gruppi politiċi. Barra minn hekk, ser isir stħarriġ speċifiku dwar l-attivitajiet u l-għodod bħall-info packs, l-attivitajiet tal-istampa/tal-midja, avvenimenti, għodod fuq il-web u onlajn mal-gruppi fil-mira rilevanti. L-indikaturi relatati huma elenkata fl-Appendiċi II. 

Qabel it-tieni nofs tal-2017, ser issir evalwazzjoni esterna tal-strateġija ta’ Komunikazzjoni 2015–2020 tal-KtR li hija taħlita ta’ stħarriġ onlajn u intervisti ma’ gruppi fil-mira sabiex jiġi vvalutat l-impatt tal-pjani ta’ komunikazzjoni għall-2015 u l-2016 u l-strateġija fuq medda ta’ ħames snin. 

Fl-istħarriġ onlajn, il-partijiet interessati lokali u reġjonali (inklużi l-membri) se jiġu mistoqsija jekk 

· rawx/semgħux dwar l-attivitajiet ta’ komunikazzjoni dwar it-tliet kampanji tematiċi (mira: 50 %, l-ebda kejl żero disponibbli);
· jikkunsidrawx li l-KtR bħala korp jinfluwenzax il-proċess politiku tal-UE minn perspettiva lokali/reġjonali (mira: riżultat medju ta’ 3,5 fuq skala ta’ 5; kejl żero 2015: 3,15);
· isibux utli s-servizzi u l-għodod tal-komunikazzjoni li l-KtR jipprovdi.

Fl-intervisti (kampjun magħmul minn membri tal-KtR, imsieħba istituzzjonali tal-UE u partijiet interessati reġjonali/lokali) se tiġi evalwata l-perċezzjoni tal-attivitajiet ta’ komunikazzjoni (għarfien, parteċipazzjoni, evalwazzjoni), u b’mod partikolari tat-tliet kampanji tematiċi. Dan l-eżerċizzju se jerġa’ jsir fl-2019.

Riżorsi u baġit

Il-Pjan tal-Komunikazzjoni 2017 ser jiġi fornit b’riżorsi simili għal dawk disponibbli fis-snin ta’ qabel. Id-Direttorat għall-Komunikazzjoni tal-KtR bħalissa għandu persunal ta’ 51 persuna. L-attivitajiet ta’ komunikazzjoni huma kkoordinati ma’ dipartimenti oħra u mas-segretarjati tal-gruppi politiċi.

Fl-2017, il-baġit operattiv annwali se jkun ta’ EUR 1 935 629 u se jitqassam fuq erba’ partiti baġitarji:

· EUR 439 850 għall-organizzazzjoni ta’ avvenimenti (fi Brussell jew f’postijiet deċentralizzati) bi sħab mal-awtoritajiet lokali u reġjonali, mal-assoċjazzjonijiet tagħhom u mal-istituzzjonijiet tal-UE (partita baġitarja 2542);

· EUR 682 210 għar-relazzjonijiet mal-midja fil-livell Ewropew, nazzjonali, reġjonali u lokali jew il-midja speċjalizzata u sħubijiet mal-midja awdjoviżiva, miktuba jew tar-radju (partita baġitarja 2600);

· EUR 774 471 għall-produzzjoni ta’ kontenut diġitali u d-distribuzzjoni ta’ materjal ta’ informazzjoni awdjoviżiv, elettroniku jew ibbażat fuq il-web (partita baġitarja 2602);

· EUR 39 098 għal infiq marbut mad-dokumentazzjoni u l-librerija, inklużi abbonamenti f’midja speċjalizzata (partita baġitarja 2622).

Fl-14 ta’ Novembru 2016, tressqet quddiem is-CFAA analiżi iżjed dettaljata tal-baġit, li tqassam skont kull partita baġitarja u qasam ta’ attività.

*

*	*


Appendiċi I – Ħarsa ġenerali lejn attivitajiet speċifiċi ta’ komunikazzjoni fl-2017

Stampa u midja
· L-iżvilupp ta’ materjal narrattiv “iċċentrat fuq il-membri” li jippermetti li politiċi reali jirrakkontaw stejjer ta’ suċċess lil nies reali.
· L-iżvilupp u implimentazzjoni ta’ attivitajiet tal-istampa u l-midja ffukati fuq il-kampanji tematiċi bil-kooperazzjoni tal-Parlament Ewropew, il-Kunsill tal-UE u l-Kummissjoni Ewropea.
· L-iżvilupp addizzjonali tal-approċċ eżistenti għas-sħubijiet b’rabta mal-midja mal-aġenziji tal-aħbarijiet nazzjonali u analiżi tal-possibbiltajiet li jiġu żviluppati sħubijiet ġodda ad hoc madwar l-organizzazzjoni ta’ avvenimenti speċifiċi (pereżempju,avvenimenti lokali). 
· Konsolidazzjoni msaħħa tas-servizzi pprovduti mit-tim awdjoviżiv il-ġdid, mil-lat ta’ sinerġiji mal-ufiċċji ta’ istituzzjonijiet oħra tal-UE u r-relazzjonijiet ma’ xandara nazzjonali/reġjonali.

Avvenimenti
· L-organizzazzjoni ta’ avvenimenti lokali bħala parti mir-“Riflessjonijiet dwar l-Ewropa – tal-preżent u tal-futur”.
· L-organizzazzjoni tal-15-il Ġimgħa Ewropea tar-Reġjuni u l-Bliet mid-9 sat-12 ta’ Ottubru 2017 fi Brussell, flimkien mad-DĠ REGIO tal-Kummissjoni Ewropea u ’l fuq minn 180 reġjun u belt tal-UE. F’dan il-kuntest, ser jitressaq l-ewwel rapport dwar “Il-qagħda tat-territorji tal-Unjoni Ewropea: rReġjuni, bliet u Rrħula” bħala segwitu għall-eżerċiżżju “Riflessjonijiet dwar l-Ewropa – tal-preżent u tal-futur”.
· Il-koorganizzazzjoni u l-ospitar ta’ avvenimenti fil-bini tal-KtR dwar prijoritajiet tematiċi magħżula bir-reqqa , pereżempju b’mod parallel mas-sessjonijiet plenarji tal-KtR u bil-kooperazzjoni ta’ DĠ rilevanti tal-Kummissjoni Ewropea u partijiet interessati oħra. 
· L-organizzazzjoni tat-8 Konferenza Ewropea dwar il-Komunikazzjoni Publika (EuroPCom) dwar it-tema “Nikkollegaw id-dibattiti Ewropej” (għad irid jiġi kkonfermat) f’Novembru 2017 bil-kooperazzjoni tal-Kummissjoni Ewropea, il-Parlament Ewropew, il-Kunsill, u l-Kumitat Ekonomiku u Soċjali Ewropew.
· L-użu ta’ attivitajiet ta’ komunikazzjoni eżistenti u ġodda min-naħa tal-awtoritajiet lokali u reġjonali u l-assoċjazzjonijiet tagħhom, il-kooperazzjoni maċ-Ċentri ta’ Informazzjoni Europe Direct (EDICs) ir-Rappreżentanzi tal-Kummissjoni Ewropea fl-Istati Membri u l-Uffiċċji ta’ informazzjoni tal-Parlament Ewropew (EPIO) u netwerks oħra. L-iżvilupp ta’ “każijiet tan-negozju” u ta’ pparagunar streteġiku biex tali kooperazzjoni titrawwem fil-livell tematiku u/jew ġeografiku, u r-rakkomandazzjoni li l-membri kollha tal-KtR jieħdu sehem f’tal-inqas żewġ avvenimenti lokali fil-forma ta’ djalogi taċ-ċittadini jew tal-partijiet interessati matul is-sena dwar din il-prijorità tematika. 

Kontenut onlajn, tal-midja soċjali u diġitali
· L-ikkompletar tad-diġitalizzazzjoni tal-pubblikazzjonijiet kif previst fl-Istrateġija ta’ Komunikazzjoni Diġitali adottata mill-Bureau fl-10 ta’ Ottubru 2016. Abbażi ta’ analiżi tal-ispejjeż b’rabta mas-sensibilizzazzjoni u l-ħtieġa li jissaħħaħ il-materjal għad-delegazzjonijiet nazzjonali, ir-rivista (stampata) “Reġjuni u Bliet” se tkun assorbita fis-sistema tal-bullettin elettroniku;
· Titjib fl-impatt tal-kontenut, abbażi ta’ għodda tal-internet tas-smigħ tal-midja soċjali u għodda ta’ statistika tal-web fil-livell interistituzzjonali, li jippermettu t-traċċar tal-impatt u aġġustament kostanti fil-kontenut. Fuq il-paġna destinatarja, minbarra t-taqsima dwar il-President (fuq ix-xellug) u l-membri (fin-nofs), l-attivitajiet li jidhru se jkunu dawk li l-iżjed inqraw minn fost l-aħbarijiet, l-avvenimenti, l-Opinjonijiet, eċċ (“kontenut immexxi mill-utent”). Ser jiġu inklużi wkoll links għas-siti web tal-Gruppi Politiċi. 
· Id-definizzjoni ta’ speċifikazzjonijiet funzjonali u disinn grafiku għal sit web futur tal-KtR.
· L-iżvilupp ta’ serje oħra ta’ “Avvenimenti Diġitali”, bl-użu tal-mudell tal-korsijiet onlajn miftuħa massivi (MOOC), li ġie implimentat u evalwat fl-2015 u l-2016.
· L-innovazzjonijiet se jimmiraw biex jilħqu l-gruppi ta’ udjenza fil-mira permezz tal-iżjed mezzi adatti, kemm permezz tal-midja soċjali, il-komunikazzjoni elettronika, il-web jew pubblikazzjonijiet diġitali.

*

Appendiċi II – Indikaturi tal-output 

Relazzjonijiet mal-istampa u mal-midja
· Ir-rapporti dwar il-midja ser jitfasslu kull xahar jew wara s-sessjonijiet plenarji u avvenimenti ewlenin, li jippreżentaw il-kisbiet mil-lat ta’ kemm jissemmew fil-midja u l-kampanji ta’ sensibilizzazzjoni, anke permezz tal-midja awdjoviżiva. Dawn ir-rapporti se jinkludu wkoll analiżijiet kwantitattivi skont it-temi u l-pajjiż. 

Avvenimenti
· Bħal ma ġara fil-passat, ir-riżultati u l-impatt tal-avvenimenti ewlenin tal-KtR ser jiġu dokumentati permezz ta’ evalwazzjonijiet u proċedimenti. Lil hinn minn stħarriġ dwar is-sodisfazzjon tal-parteċipanti, l-evalwazzjonijiet se jinkludu informazzjoni dwar l-impatt tal-avvenimenti tal-KtR, pereżempju fir-rigward tal-attivitajiet ta’ segwitu mwettqa mill-amministrazzjonijiet lokali. 

Pubblikazzjonijiet, u midja onlajn u soċjali 
· Ser jitfasslu rapporti kull xahar jew wara s-sessjonijiet plenarji u avvenimenti ewlenin, li jippreżentaw il-kisbiet mil-lat ta’ sensibilizzazzjoni. Barra minn hekk, ser jintużaw għodod eżistenti u ġodda biex jiġi ttraċċat aħjar l-użu tal-pubblikazzjonijiet u s-sorsi onlajn tal-KtR. F’ċerti okkażjonijiet, ser isiru evalwazzjonijiet speċifiċi sabiex titjieb l-utilità tal-pubblikazzjonijiet stampati u fuq il-web tal-KtR. 

*

*	*


Appendiċi III – Struttura, kompiti u persunal tad-Direttorat għall-Komunikazzjonijiet

Id-Direttorat għall-Komunikazzjoni (D) jamministra d-diversi għodod ta’ komunikazzjoni tal-KtR bħar-relazzjonijiet mal-midja, il-konferenzi u l-avvenimenti, il-komunikazzjoni diġitali, inkluża l-komunikazzjoni bbażata fuq il-web u l-midja soċjali, u l-pubblikazzjonijiet. Huwa jimpjega total ta’ 51 membru tal-persunal (22 AD, 20 AST, 2 END, 7 CA). Il-livell ta’ maniġment tad-Direttorat (2 AD, 3 AST, 1 CA) jinkludi wkoll tim li jissorvelja l-baġit għall-komunikazzjoni. It-tliet unitajiet tad-Direttorat iwettqu l-kompiti li ġejjin bil-persunal indikat: 

· Uffiċjali tal-istampa u relazzjonijiet mal-midja (D.1): L-unità (10 AD, 3 AST, 2 CA) tappoġġja lill-membri u s-servizzi tal-KtR permezz ta’ relazzjonijiet mal-istampa u mal-midja u s-servizzi awdjoviżivi. Tinkludi tim ta’ uffiċjali tal-istampa u tim awdjoviżiv għall-produzzjoni u d-distribuzzjoni ta’ filmati u ritratti. 

· Unità D 2 – Avvenimenti: l-unità (5 AD, 7 AST, 2 END) tappoġġja lill-membri u s-servizzi tal-KtR permezz tal-organizzazzjoni ta’ avvenimenti u tinkludi tim li jorganizza l-Ġimgħa Ewropea tar-Reġjuni u l-Bliet li ssir kull sena, tim għall-konferenzi, u tim tas-servizzi għall-viżitaturi.

· Unità D 3 – Midja soċjali u diġitali, pubblikazzjonijiet: l-unità (5 AD, 7 AST, 4 CA) tappoġġja lill-membri u s-servizzi tal-KtR permezz ta’ komunikazzjonijiet soċjali u tal-midja diġitali, il-pubblikazzjonijiet u d-disinn grafiku, u hija magħmula minn żewġ timijiet li jieħdu ħsieb il-midja soċjali u diġitali u l-pubblikazzjonijiet.

_____________

